№1 зертханалық жұмыс 
Тұтқырлығы әртүрлі сұйықтардағы шардың қозғалысын зерттеу
Жұмыстың мақсаты: тұтқыр сұйықтағы шар­ дың қозғалыс жылдамдығының сұйықтың тұтқырлы­ ғына тәуелділігін зерттеу, глицериннің тұтқырлығын анықтау.
Құрал-жабдықтар: биіктігі 25 см, белгі салынған 3 дана сынауық, олардағы жоғарғы белгі сынауықтың жақтауынан 5–8 см төмен болуы керек (1-сурет); сынауық қоятын тұғыр; мотор майы, глицерин, өсімдік майы құйылған ыдыстар; d = 1 мм болат шар­ лар (15 дана); секундомер; майлық.
Қысқаша теория.

1- сурет. Сынауыққа белгілер салуFа
Fк

FА


Тұтқыр ортада құлап бара жатқан шарға үш күш әсер етеді: ауырлық күші, Архимед күші,.кедер.гі кү˛ші. υ жылдамдық тұрақты, күштердің тең әсері нөлге тең:
Fa + FA + Fн = 0. Күштердің бағытын ескерсек: Fa = FA + Fн .
Күштердің алынған арақатынасына келесі формулаларды қоямыз:
F = mg = ρ ⋅ 4 πR3 ⋅ g;	F  = ρ ⋅ 4 πR3 ⋅ g;	F  = 6πηRυ .

Теңдеуді жылдамдыққа қатысты шешіп, есептеу формуласын аламыз:
2(ρ − ρ )⋅ g ⋅ R2
υ = 	ø	ñ	 ,	(1)
9η
мұндағы ρш – шардың тығыздығы, ρс – сұйықтың тығыздығы, R – шардың радиусы,
υ – шардың жылдамдығы, η – сұйықтың тұтқырлығы.
(1) формуланы түрлендіріп, тұтқырлықты есептеу формуласын аламыз:
2(ρ − ρ )⋅ g ⋅ R2
η = 	ø	ñ	 .	(2)
9υ
Жұмыстың орындалу тәртібі
1- тапсырма. Шар жылдамдығының сұйық тұтқырлығына тәуелділігін зерттеу.
1. Түтіктерге сұйықтарды құйыңдар. Сұйықтардың аққыштығына қарай олардың тұтқырлығын бағалаңдар. Сұйықтарды кестеге тұтқырлығының артуына қарай жазыңдар.

	Сұйықтың атауы
	Тәжірибе

	Түсу биіктігі h, м

	Сұйықтың атауы

2. Диаметрі 1 мм шардың сынауықтағы екі белгі арасындағы қозғалыс уақытын өлшеңдер.
3. Екі белгі арасындағы h қашықтықты өлшеңдер, әр тәжірибеде қалыптасқан қоз­ ғалыс жылдамдығын υ = h / t формуласы бойынша есептеңдер.
4. Әрбір сұйықтағы шардың орташа қозғалыс жылдамдығын анықтаңдар, алынған нәтижені кестеге жазыңдар.
5. Алынған нәтижені сұйықтың тұтқырлығы туралы өз болжамдарыңмен және (1) формуламен салыстыра отырып, қорытындылаңдар.
2- тапсырма. Глицериннің тұтқырлығын анықтау.
1. Кестедегі мәліметтер бойынша және (2) формуланы қолдана отырып, әрбір тәжі­ рибе үшін глицериннің тұтқырлығын есептеңдер.
2. Глицерин тұтқырлығының орташа мәнін анықтаңдар.
3. Өлшеулердің абсолют және салыстырмалы қателіктерін анықтаңдар.
4. Өздерің алған мәнді қателікті ескере отырып жазыңдар.
5. Алынған мәнді тәжірибе жүргізілген температурадағы глицериннің кестелік мәнімен салыстырыңдар.


Жұмысты орындауға арналған сілтеме: https://youtu.be/gS7KbHEAq30?si=PRlS2SF_io3h1rKR 




[bookmark: №2_зерт­ха­на­лық_жұ­мыс_Элект­ро­лит­те]№2 зертханалық жұмыс
Электролиттердегі электр тогының пайда болу шарттарын зерттеу
Жұмыстың мақсаты: қандай заттардың ерітінділері өткізгіш бола алатынын анықтау, токтың химиялық әсерін бақылау.
Құрал-жабдықтар: ток көзі; амперметр; шам; мыс және мырыш электроды бар кювета (ыдыс); кілт; жалғағыш сымдар; дистилляция әдісімен тазартылған суы бар; қант қосылған суы бар; тұз қосылған суы бар стақандар; шыны таяқша.
Қысқаша теория.
Судың көп заттарды ерітетіндігі оның молекулаларының құрылысына байланысты. Оң және теріс зарядтардың центрлері бір­бірінен ығысатындықтан, су молекулалары диполь болып табылады. Сұйықтар басқа заттар секілді өткізгіш те, жартылай өткізгіш те және диэлектрик те бола алады.
Сұйық өткізгіштерді Майкл Фарадей электролиттер деп, ал әртүрлі полюсі бар ток көзімен жалғанған электродты катод және анод деп атаған.+
+
Cl˗	Na+

Жұмыстың орындалу тәртібіЭлектродтар

1. 2­суретте көрсетілген қондырғыны жинаңдар.
2. Электродтарды әртүрлі сұйық құйылған стақанға салып, олардың қайсысы өткізгіш бола алатынын анықтаңдар.
3. Бақылаған құбылысты кестеге жазыңдар.

4. Алдын ала кептіріп, электродтарды құрғақ тұзға салыңдар.
2- 
сурет. Электр тогының химиялық әсері


	№
	Заттар
	Тізбектегі токтың болуы
	Токтың химиялық әсерін бақылау

	1
	Тазартылған су Н2О
	
	

	2
	Қант ерітіндісі
	
	

	3
	Ас тұзының NaCl ерітіндісі
	
	

	4
	Ас тұзы
	
	


5. Сұрақтарға жауап беріңдер:
· Неліктен тазартылған су, қант ерітіндісі және құрғақ тұз өткізгіш бола алмайды?
· Не себепті ас тұзы ерітіндісі ток өткізеді?
· Молекулалардың оң және теріс иондарға ыдырауы қалай аталады?
· Электролит дегеніміз не?
· Егер ерітіндіге катод пен анодты салып, ток көзіне қоссақ, онда иондар қалай қозғала бастайды?
· Зарядталған бөлшектердің бағытталған қозғалысы дегенде нені түсінеміз?
Қорытынды жасаңдар.
Жұмысты орындауға арналған сілтеме: https://youtu.be/J0twQifYJac?si=k7-pE_5nKQkhrJqV 

